
〈舟深入水雲郷。　清暑堂深日景遲。床頭書策夣回時。小欄閑倚薰風晚一㸃紅榴緑萬枝。　連旬梅雨暗人家。甚阻支笻一徑斜。待得晴明䕃新〉

〈緑。追凉風帽倒烏紗。　此生擾擾事無窮。脱得閑身石火中。聊種柴桑三徑菊。未輸嚴瀬一絲風。　危亭欄檻倚江干飯了登臨得暫閑。林木巧隨〉

〈高下路。山容都在有無間。　西牎忽見弄微㣲明。甚喜江湖作晚晴。不憚雲霄遺暑濕。且無聒耳瀉坐聲。　緑暗紅稀迷䖏所。梅黄雨細半陰晴。小軒〉

〈坐夕無餘事。喜聽黄鸝一兩聲。　飛去鶯兒黄一㸃。壓低梅子緑團枝。鈞牎捲箔凉生坐。但覺新陰轉影遲。　栁浪收時水拍天。湖邉宫殿影相連〉

〈悠揚笛韻惟秋徹。𣢾乃漁歌何䖏船。　柑花開宻玉嶙珣。香轉薰風滿坐聞。摘得一枝叅鼻觀不妨終日醒餘醺。　佛頭山下雨隨風。倒海飜江一〉

〈餉中徙倚欄干便晴霽。湖光渺渺夕陽紅。　一山孤秀隱溪雲。溪影㴠光隔世紛。松竹徑深凉意透。衣巾不覺午風薰。　道人身在水雲郷。誦罷楞〉

〈伽日正長。蒲坐好風驅熱惱。一庭濃緑作清凉。　輕雷隱隱初驚夣。小雨踈踈巧潤花。正是暄和好春色。常將詩酒賞年華。𣢾叚揚鞭過雨村。沙〉

〈平步穩轉山根。　好花一簇墻頭見。深院誰家尚掩門。　淅浙西風入小樓。樓中聴。徹玉笙秋。不妨青竹摇殘夣。甚怯新凉攪客愁　澹煙踈雨耿寒〉

〈林。一水涓涓净不深。照影自怜逼摇落。歸涂未就更關心。吕忠穆公集偶成　金風簫瑟動踈簾。細雨霏㣲拂畫簷。籬菊半開家釀熟。自慚生理〉

〈勝陶潜。古詩云。山僧須不飲。沽酒引陶潜。謝劉仲忱寵惠詩編。乆欽文采動簮紳。晚見佳篇妙入神。金自鷄林酬去貴。珠從驟頷探來珍。越羅〉

〈蜀錦工誰擬。陣馬風檣勇莫倫。四十年來無此作。自罷詞賦。迨今四十年。睢陽今繼少陵人。李壁厲湖集六月十八日作。三伏已過二。九夏欲賔〉

〈秋。月林踈梧響。露圃幽花稠。故人有晁子。高喧今前脩。勝地能舘我。衰疾於焉瘳。山寂便午憩。井列共晨滫。墳素共偃蹇。几杖亦夷猶。嗟哉作田苦。〉

〈斛水車輪抽。暮歌宛如笑。逹旦不肯休。新榖幸稍登。懼貽晚禾憂。安得盪塵𡏖。倒卷天河流。生意浹萬物。仁風扇九州。老餘亦蘇醒。翛然脱籠囚。眷〉

〈言南山曲。僊袂追浮丘。　六月十四日　山色朝尤爽。溪聲夏亦寒。蹇予資固陋。所得是平寬。庭日荒苔蘚。林風老蕙蘭。石牀𦕅可借。白月在松端。〉

〈爲問微㣲園綺。何如喚孔賔。好山時步屧。幽澗或𡸁綸。塵逺知仙近。人踈覺道親。晚來微㣲雨過。翠色媚松筠。　嚴泰伯出示誠齋五詩。屬予繼聲奉〉


〈呈一首。　爲愛此鄰好。誅茅試結廬。地臨平楚廻。堂枕一峯孤。乞予青霞珮。斟吾白玉腴。行行對金馬。謹莫戯侏儒。　戯題　深院鎻蛾眉。黄花一〉

